
	ETKE JELÃLOKJEN ÃLIKIN HIGH JIKUUL?
Kããlōt ko! Rijikuul ro elōñ kain men ko ñan kããlōt jeni ãlikin high jikuul, ãinwōt apprenticeship ko, būrokraam in kaminene ilo jikin jerbal, bōk peba in kamool ko jen kallōj eo ilo jukjukin pãd eo, tiikri ko jen kallōj ko ruo‑iiō in, tiikri jen kallōj ko emen‑iiō in, im elōñ lok. 
Iminene ko, armej ro, im jikin ko rekããl! Meñe jodikdik eo nejum enaaj etal ñan juon kallōj eo epaak ilo jukjukin pãd eo, juon jikuul eo ilo state eo im jejjo awa ettolok in, ak juon jikuul eo ejjab an kien ilo bar juon state, remaroñ iion armej ro rekããl im kōttōpar e jabjōk ko eitoklimoir ie.
Jããn! Jelãlokjen ej kōllã! Ro rej kadiwōjlok jen kallōj rej bōk kōllã ko 60 bōkjããn elaplok jen ro rej kadiwōjlok jen high jikuul, im ro ewōr aer tiikri ko reutiejlok wōt rej bōk kōllã ko ruo lok ñan jilu alen joñan laplok. Jerbal ko rej aikuj tiikri in kallōj ej bar laplok maroñ in wōr joortoklik ko im kōkar ko ñan ãlikin rittaer. 
Anemkwoj im make lok. Rijikuul ro rej kajōbwebweik kilaaj ko rekōnaan bōki im wãween aer kōjerbal iien ko aer. 
Lo ellowetak ko. Rijikuul ro remaroñ kobalok ion kããmpōj ippãn club ko an rijikuul ro, athletic ak ikkure ko, im jerbal ko an jukjukin pã eo. 
Kōjparok im buñ boro kōn jerbal. Armej ro ewōr aer tiikri in kallōj elaplok maroñ in wōr im kōjparok jerbal ko aer im ediklok joñan an ejjelok aer jerbal jen ro ewōr wōt aer tiikri ak tiploma in high jikuul. Kobalok, ilo an wōr tiikri in kallōj ej lelok ñan armej ro elōñlok kain jerbal ko ñan kããlōt jeni im bellok ko ñan kããlōt juon jerbal eo eitoklimo ie im ewōr tokjen ñan e.
	
	
	AORŌK KILAAJ RUWATIMJUON
Kilaaj ruwatimjuon ej juon iiō aorōk ñan rijikuul ro ñan jimwor jelãlokjen im iiãio ko. Iiō eo an freshmen (kilaaj ruwatimjuon) ej aorōk ñan jelã ñe juon rijikuul enaaj kabōjrak an jikuul ak pãd wōt ilo jikuul. Emakūt eo jen middle jikuul emaroñ ben—kilaaj ko rebenlok im elaplok joñaer, elaplok ijjibed ko jen ro dettan, oktak kobban kumi in mōttã, im kōnaan eo ñan an anemkwoj im erom juon kadkadin armej eo ej an make. 
High jikuul ej juon jikin eo ekããl eo elaplok aer anemkwoj ippãn an laplok joñan homework. Ejjab juon men eo ejjab jeja an walok ilo ad loe an kūreet ko wōtlok. Maroñ ko ñan ejaake iminene ko rejjab emman ãinwōt jolok kilaaj remaroñ bar eddōklok, elaptata ñe juon rijikuul ej eñtaan ilo katak ko. 
Kakōlle kein jilu—niknik pãd ilo jikuul, mwil, im jerbal ko ilo katak ko—emōj tōmak bwe rej wãween ko rejimwe ñan kajimalele ñe juon emaroñ kabōjrak ak kadedelok an jikuul.
	Wūn eo elaptata an maroñ wōr uwōta ñan an fail i kilaaj ruwatimjuon ej joñan nōmba in jako ko jen jikuul ilo raan ko 30 jinointata. Likjab elaplok jen joñoul bōkjããn ej wūn ñan inebata. Rijikuul ro ejkab kein kajuon iiō in aer pãd high jikuul rej 'pãd ilo ial eo ejimwe' ñe rej bōk lalem ak elaplok kretit in kooj in kilaaj ko im bōk ejjab laplok jen juon F ilo kajojo jemejta. Rijikuul ro eo rej likjab ilo elaplok jen juon kilaaj ko raorōk ilo iiō in freshmen (kilaaj ruwatimjuon) eo an elaplok maroñ in loe an jolok an high jikuul ilo an ban kadiwōjlok.
Ejet an ajri eo nejum pãd? Jipañ jodikdik eo nejum ilo iiō in ewōr tokjen elap an aorōk Kwalok lok wãween ko ñan anjo ion mellejoñ ko ilo jinointata in high jikuul ippãn jodikdik eo nejum, ãinwōt etal ñan jikuul (ñe kwojako jen kilaaj, kwoban katak!), bōk konaan ilo makūtkūt ko im club ko an jikuul, kajjitōk jipañ ñe ej aikuji, im kappok rijikuul ro rerūttolok im rūtto ro bwe ren jipañe ãinwōt an rikakapilōk.

KWAR KE JELÃ?
Maanlok ñan kilaaj 9th, niknik pãd ilo jikuul ej kaanan an emmanlok joñan maroñ kadiwōjlok elaplok jen jikoor in teej ko ilo kilaaj‑8th.

	ETKE LOELOK JUON KÃÃMPŌJ IN KALLŌJ?
	
	Loelok kããmpōj ej juon iien ñan am lukun lale kōn mejam make pelaakin juon kallōj. Bok in kareelel ñan kallōj, būrojuur, ak webjait emaroñ kwalok wōt kōn jidik in. Ñan lale lōmnak ko ñan kallōj, kwōj aikuj etetal pelaakin kããmpōj eo, jijōt ilowaan juon kilaaj, im loelok jikin kiki ak toom ko.
Rijikuul ro ewōr iien bellok ko ñan loelok kããmpōj ko, ekoba jikuul ko tarin ruo‑ im emen‑iiō aitoken. Ilo middle jikuul, jodikdik eo nejum emaroñ etale kajojo ian jikin ko ñan kããlōt jeni. Ilo an ajri eo nejum rūttolok, iien loelok kããmpōk ko aikuj kōttōpar lok jejjōtin men ko remman ippãn. Ñe ewōr iien ñan an jodikdik ro loelok kããmpōj ko an kallōj, ekkã aer jinoe pijaiklok er make ilo jikin eo.
Insert Upcoming College Visit Info Here 

	Pukōt juon jikin eo ekkar aorōk ñan kããlōt ewi ian kallōj eo ekōnaan jikuul ie. Juon wãween eo emman ñan bōk melele ko relaplok ej ilo am make jade im loelok kallōj ko. 
Loelok kããmpōj ko remaroñ jipañ rijikuul ro im baamle ko loe bellok ko imaan ãlikin high jikuul im jukjukin pãd eo aer. Remaroñ barãinwōt kadiklok an rijikuul ro im baamle ko inebata im kwor, elaptata ñan rijikuul ro ejkab tin nej kein kajuon ilo baamle eo aer ñan etal in kallōj.

	
	

	[bookmark: _Hlk171421988]LAAJRAK KO AN RIJIKUUL EO ÑAN KŌMMANI
· High School and Beyond Plan (Kōkar ko an High Jikuul im Tokãlik) eo am.
· Kanne ñan deloñe im pããj e juon kilaaj in kajin ko an lal ko jet im Algebra I.
· Kajjitōk ippãn kaunjelōr eo an jikuul eo am ak rikaki ro ta kooj in kilaaj ko ruo kretit, meñe kwōj kōiie ak jaab, im wãween am kanne ñan deloñi.
· Men bwe uwaan baamle eo am ren jerbal ippãn rikaki ro am im kaunjelōr ro an jikuul eo ñan tōl eok ñan ial eo ñan kallōj.
· Bōk konaam. Pukōt juon men eo kwōj kōmmane emman ippam, im lukun tubare menin.
· Kobalok ilo kapeel ko an katak im makūtkūt ko an tutōr.
	
	
	RUBWE INNOÑ BAJJŌK KO
INNOÑ BAJJŌK: Ajri eo nejum eban deloñe kallōj ko eben deloñi ñe enana kūreet ko an ilo kilaaj ruwatimjuon im joñoul.
ILO MOOL: Kallōj ko rej lale jerbal ko ñan kōkmanmanlok katak ko ãinwōt kakōlle ke ajri eo nejum emaroñ im enaaj kōmmani jerbal ko.
Juon jerbalin kōkmanmanlok eo elap ãinwōt juon junior (kilaaj joñoul juon) ak senior (kilaaj joñoul ruo) ej kalikkar lok ñan juon kallōj ke juon rijikuul emōj an kwon kiō im ej kate ilo jikuul.
Bōtaab, jodikdik eo nejum ejjab aikuj kōtmãn ñan aer buuli likjab ko an iiō ko jilu moktalok ilo juon wōt jemejta eo emman ãinwōt juon senior.

	LAAJRAK EO AN BAAMLE EO ÑAN KŌMMANI 
· Lale bwe ajri eo nejum en loelok kaunjelōr eo an jikuul eo. Ajri eo nejum ej aikuj jikejuuli juon iien kwelok ñan kōnnaan kake jerbal ko kajojo im kããlōte kilaaj ko rekkar tata. 
· Lukun lale bwe jodikdik eo nejum en bōk kilaaj ko rebben ãinwōt kajin ko an lal ko jet im algebra. 
· Jipañ ajri eo nejim kōmman mejãnkajjik ko ñan iiō in jikuul eo. Jerbal ñan tōpare jejjōtin mejãnkajjik ko ej jipañ ajri eo nejum bwe en pãd wōt ilo an kate im bokōj!
· Kōnono kōn makūtkūt ko rejenolok an jikuul eo. Kobalok ilo club ko im kumi ko jet ej juon wãween eo elap am emman ñan ajri eo nejum bwe en kalikar men ko eitoklimoin ie im laplok an wōr eñjake in bōk konaan ilo jikuul. 
· Katak kōn kajojo kain jããn in jipañ ko, ãinwōt Washington Grant! 
· Pepe ñan an ikwūt am etale katak ko an jikuul. Rōjañ ajri eo nejum bwe en bōk konaan ilo kilaaj im kadeloñ homework ko ilo jejjōtin iien. Lale ta kūreet ko an ajri eo nejum, katak ko, im an niknik pãd ilo jikuul ilo jijtōm eo an jikuul eo onlain (ãinwōt Skyward). Ñe kwōjjab jelã wãween deloñe jijtōm in, kepaake kaunjelōr eo an ajri eo nejum bwe en jipañ.
	
	
	



image1.jpg




image2.png




image3.svg
   


image4.png




image5.svg
           


